
				Bu sayfa istinsah edilmiş
sakalını yülidiler bir at bir kılıç verdiler üçyüz kâfir aña yoldaşlıga verdiler oglanuñ üzerine geldiler üç yüz kâfir geñ yerde turdılar egrek eydür 

kanı ol delü yigit ırakdan gösterdiler egrek eydür 

gelüñ varalum dedi tutalum kâfirler eydür 

tekürden buyruk saña oldı sen var dediler egrek eydür 

üşde uyur gelüñ varalum dedi kâfirler eydür 

hây ne uyumak koltugı altından bakar kalkar bize geñ yazuyı tar gösterür dediler eydür 

emdi men varayım elin ayagın baglayayım andan siz gelesiz dedi sıçradı kâfirler arasından çıkdı at sürüp bu yigüdüñ üzerine geldi atından endi çılbırını bir tala ilişdürdi bakdı gördi kim ayuñ ondördiñe beñzer bir mahbûb ala gözlü genç yigit burçak burçak derlemiş uyur gelenden gedenden haberi yok tolandı

